
MINTAQA XALQ HUNARMANDCHILIGI 
TEXNOLOGIYASINI RIVOJLANTIRISHDA 
XORIJIY DAVLATLAR TAJRIBASI VA UNI 
O‘ZBEKISTONDA QO‘LLANILISHI

Norqobilova Feruza Abduhomidovna 
Qarshi davlat texnika unversiteti 
“Biznes va boshqaruv” kafedrasi mudiri i.f.f.d., dotsent. 
https://orcid.org/0009-0009-9911-5070
fnorqobilova85@gmail.com

Annotatsiya: Ushbu maqolada rivojlangan xorijiy davlatlarning xalq hunarmandchiligi texnologiyasini 
modernizatsiya qilishdagi ilg‘or tajribalari o‘rganilgan. Ushbu tajribalar asosida O‘zbekistonda 
mintaqaviy hunarmandchilik texnologiyasini rivojlantirishning samarali yo‘nalishlari taklif etiladi. 
Innovatsion yondashuvlar, klaster modeli, raqamlashtirish va eko-loyihalar asosiy e’tiborda bo‘lgan.

Kalit so‘zlar: xalq hunarmandchiligi, xorijiy tajriba, texnologik modernizatsiya, innovatsiya, 
klasterlash, raqamlashtirish.
Abstract: This article studies the best practices of developed foreign countries in the modernization 
of folk crafts technology. Based on these experiences, effective directions for the development 
of regional handicraft technology in Uzbekistan are proposed. The main focus is on innovative 
approaches, cluster model, digitalization and eco-projects.

Keywords: folk crafts, foreign experience, technological modernization, innovation, clustering, 
digitalization.
Аннотация: В статье изучается передовой опыт развитых зарубежных стран в модернизации 
технологий народных ремесел. На основе этого опыта предлагаются эффективные 
направления развития региональных технологий ремесленничества в Узбекистане. Основное 
внимание уделяется инновационным подходам, кластерной модели, цифровизации и 
экопроектам. 

Ключевые слова: народные ремесла, зарубежный опыт, технологическая модернизация, 
инновации, кластеризация, цифровизация.

K I R I S H
Xalq hunarmandchiligi har bir xalqning madaniy o‘zligini ifodalovchi va iqtisodiy rivojlanish 

uchun muhim bo‘lgan faoliyat turlaridan biridir. So‘nggi yillarda bir qator davlatlar ushbu sohaga 
zamonaviy texnologiyalarni tatbiq etish orqali hunarmandchilikni iqtisodiyotning eksportbop, 
turizmga yo‘naltirilgan tarmog‘iga aylantirishga erishgan. O‘zbekiston sharoitida ham bu tajribalarni 
moslashtirib, mintaqaviy darajada texnologik rivojlanishni ta’minlash dolzarb masala bo‘lib qolmoqda.

Madaniy barqarorlik tamoyili esa hunarmandchilik faoliyatini uzoq muddatli rivojlantirishda 
asosiy kafolat vazifasini bajaradi. Tadqiqotdan maqsad-an’anaviy hunarlarni nafaqat saqlab 
qolish, balki ularni zamonaviy iqtisodiy talablar bilan uyg‘unlashtirish, institutsional asosda tartibga 
solish va iqtisodiy jarayonlarga faol jalb qilish mexanizmlarini ishlab chiqishdir. Shunday qilib, 

mintaqaviy hunarmandchilikni subsidiarlik va madaniy barqarorlik asosida boshqarish orqali, xalq 
hunarmandchiligi nafaqat madaniy meros sifatida, balki barqaror iqtisodiy resurs sifatida ham 
rivojlantirilishi ta’minlanadi. 

Mintaqa aholisini xalq  hunarmandchilik sohasiga jalb qilish tizimini takomillashtirish, “usta-
shogird” an’analari asosida mahallalarda yoshlarga hunar oʻrgatish va bandligini ta’minlash, 
shuningdek, kambagʻallikni qisqartirish hamda hunarmandchilikni rivojlantirish boʻyicha amalga 
bir qancha  islohotlarni izchil davom etmoqda.  Oʻzbekiston Respublikasi Prezidentining 2021-yil 
20-dekabrdagi “Oilaviy tadbirkorlikni rivojlantirish va aholining daromad manbaini kengaytirishga 
doir qoʻshimcha chora-tadbirlar toʻgʻrisida”gi PQ-55-son qarori [1]   va Oʻzbekiston Respublikasi 
Prezidentining 2021-yil 30-dekabrdagi PQ-77-son “Hunarmandchilik faoliyatini qoʻllab-quvvatlash 
tizimini yanada takomillashtirish chora-tadbirlari toʻgʻrisida”gi [2] Qarorlari qabul qilindi, ushbu qaror 
mamlakatimiz aholisini ish bilan band qilish, ularning loyihalarini moliyalashtirish, hunarmandchilik 
sohasini rivojlantirish va hunarmandlarimiz faoliyatini qoʻllab-quvvatlash, imtiyozli kreditlar yillik 14 
foiz stavkada “Hunarmand” uyushmasi a’zolariga ishlab chiqarish ehtiyojlari uchun asbob-uskuna, 
ehtiyot qismlar va xom ashyo materiallarini xarid qilish, hunarmandchilikni rivojlantirish markazlari, 
“usta-shogird” maktablarini tashkil etish, uy-muzeylar va ustaxonalar qurish yoki shu maqsadlarda 
bino va inshootlar sotib olish uchun 3 yilgacha muddatga hamda aylanma mablagʻlarini toʻldirish 
uchun 18 oygacha muddatga ajratilishi nazarda tutilganligi xalq hunarmandchilik sohasidagi ijobiy 
oʻzgarishlar koʻzatilmoqda.

Mintaqaviy hunarmandchilik faoliyatini rivojlantirishda subsidiarlik tamoyilining o‘rni tahlil qilinadi. 
Subsidiarlik – qaror qabul qilish vakolatini iloji boricha quyi darajalarga topshirish tamoyili bo‘lib, 
hunarmandchilikda bu yondashuv mahalliy ustalar, oilaviy korxonalar va kichik jamoalarning o‘z 
tashabbuslarini mustaqil amalga oshirish imkoniyatini kengaytiradi. Bu jarayon mintaqa iqtisodiy 
barqarorligini oshirib, mahalliy madaniy qadriyatlarning iqtisodiy qadriyatga aylanishiga xizmat 
qiladi. Shu orqali xalq hunarmandchiligi faoliyatining erkinligi, innovatsiyalarga ochiqligi va o‘z-o‘zini 
boshqarish qobiliyati rivojlanadi.

M A V Z U G A  O I D  A D A B I Y O T L A R  S H A R H I
Xalq hunarmandchilikni rivojlantirishning  iqtisodiy muammolari va mintaqalarda xalq 

hunarmandlarning  amaliy san’atini yanada rivojlantirish asosida mintaqalarda  milliy xalq 
hunarmandchilikni  raqamlashtirish  masalalarida xorijlik iqtisodchi olimlardan Basco [3] shuningdek, 
milliy iqtisodiyotda oilaviy hunarmandchilikning ijobiy tomonlari shundaki korporativ boshqaruv 
va hunarmandchilikning rivojlanishiga institusional yondashuv nuqtai nazaridan, ularning oʻziga 
xos tomonlari oʻrganilgan (Banalieva, Eddleston, Zellweger; Steier) [4]. Ushbu yoʻnalish boʻyicha 
respublikamiz olimlari A.Oʻlmasov[5], D.T.Yuldashev, O.M.Pardaeva [6] va boshqalar oʻz ishlarida 
oilaviy biznes va hududlar rivojlanishi oʻrtasidagi bogʻliqlikning nazariy modeli xalq hunarmandchilikning 
ijobiy tomonlari tadqiq etadi. Bunda asosiy e’tibor oilaviy biznes asosida miliy hunarmandchilikga  
qaratilgan boʻlib, xalq hunarmandchilikni  raqamlashtirishning iqtisodiy va ijtimoiy tabiati  nuqtai-
nazaridan ochib berilmagan.  Ayni paytda xalq hunarmandchilik sohasida raqamlashtirish va  
istiqbollarini belgilash borasida olib borilayotgan ishlar ham masalaga jiddiy yondashgan holda ilmiy 
tadqiqotlar olib borishni taqozo etmoqda.

T A D Q I Q O T  M E T O D O L O G I YA S I
Xorijiy tajribalardan foydalanib, hunarmandchilik faqat o‘z-o‘zidan rivojlanmaydi, balki 

institutsional qo‘llab-quvvatlov, kasb ta’limi tizimi va sertifikatlash orqali mustahkamlanadi.Yosh 
avlodlarga hunarmandchilik bilimlari standartlashtirilgan dasturlar asosida o‘rgatiladi. Bu modelni 
o‘zlashtirish orqali mintaqamizda hunarmandchilikning uzluksiz avlodlar almashinuvi va kasbiy 
mahorat darajasining oshishi ta’minlanadi.Xalqaro tajribadan o‘rganiladigan yondashuvlar:

-biotexnologik materiallardan foydalanish;
-atrof-muhitga zarar yetkazmaydigan ishlab chiqarish;
-uglerod izini kamaytirish kabi ekologik tamoyillar asosida quriladi.

Bu esa mahalliy hunarmandchilikni ekologik va iqtisodiy barqaror rivojlanish strategiyasiga 
moslashtirish imkonini beradi. Xorijiy davlatlar tajribasini o‘rganish  xalq hunarmandchiligi 
texnologiyalarini zamonaviylashtirish, mahsulot sifatini va eksport salohiyatini oshirish, barqaror va 
raqobatbardosh rivojlanishni ta’minlash uchun strategik zaruratdir.

1-jadval. Xorijiy tajriba orqali olingan  sabab va imkoniyatlarni strukturasi

Sabablar Xorijiy tajriba orqali olingan 
imkoniyatlar Natija

Innovatsion 
texnologiyalarni joriy etish

Yuqori sifatli mahsulotlar, zamonaviy 
va ekologik ishlab chiqarish usullarini 
joriy qilish

Hunarmandchilik 
texnologiyalarining 
modernizatsiyasi

Mahsulot dizayni va brend 
yaratish

Mahsulotlarni xalqaro bozorda 
raqobatbardosh qilish va eksport 
salohiyatini oshirish

Hunarmandchilik 
mahsulotlarining global 
bozorda tanilishi

Hunarmandchilik ta’limi va 
ustoz-shogird tizimi rivoji

Avlodlar davomiyligini ta’minlovchi, 
tizimli kasb ta’limini rivojlantirish

Kasbiy mahorat va 
hunarmandlar sonining ortishi

Barqaror rivojlanish va 
ekologik innovatsiyalar

Ekologik toza materiallardan 
foydalanish va barqaror ishlab 
chiqarish tizimlarini qurish

Iqtisodiy va ekologik barqaror 
hunarmandchilik rivoji

Xorijiy tajriba tahlili, Hindiston hukumati xalq hunarmandchiligi rivoji uchun quyidagi mexanizmlarni 
joriy qilgan:

e-Hunar platformasi orqali ustalar mahsulotlarini onlayn sotish imkoniyatiga ega;
Hunarmandlar uchun IT-ko‘nikmalarni rivojlantirish markazlari tashkil etilgan;
“One District – One Product” dasturi asosida har bir mintaqaning noyob mahsuloti brendlashgan.
Yaponiyada «Kogei» nomli an’anaviy hunarmandchilik texnologiyasi:
zamonaviy dizayn bilan uyg‘unlashtirilgan;
davlat subsidiyasi orqali ustalar ilg‘or texnologiyalardan foydalanishga rag‘batlantirilgan;
ekologik toza, tabiiy xomashyolarni ishlatish majburiyati joriy etilgan.
Turkiya:Hunarmandchilik tarmoqlarini klasterlar shaklida tashkil qilgan;
Hunarmandchilik institutlari orqali yosh avlodni kasbga o‘rgatmoqda;
Mahsulotlar «Handmade in Turkey» global brendi ostida eksport qilinmoqda.
O‘zbekistonda mavjud imkoniyatlar O‘zbekiston hunarmandchiligi asosan an’anaviy metodlar 

asosida shakllangan bo‘lib, mintaqalarda quyidagicha imkoniyatlar mavjud:
har bir viloyat o‘ziga xos hunarmandchilik yo‘nalishiga ega (Rishton kulolchilik, Buxoro — 

zargarlik, Qo‘qon — yog‘och o‘ymakorligi);
yoshlar va ayollarni hunarga o‘rgatish dasturlari faol;
“Usta-shogird” tizimi mavjud;
Hunarmandlar uyushmasi faoliyat yuritmoqda.
Xorijiy tajriba asosida O‘zbekistonda texnologik rivojlanish yo‘llari Xorijiy tajriba O‘zbekistonga 

moslashtirilgan yo‘nalish e-platformalar (Hindiston) Hunarmandlar.uz, Yagona savdo platformasini 
yaratish Klaster modeli (Turkiya) “Mahallabay hunarmandchilik zonalari” yaratish Ekologik dizayn 
(Yaponiya) Biomateriallardan foydalangan holda ustalarni o‘qitish Brendlashtirish “Handmade in 
Uzbekistan” sertifikat tizimini joriy etish Davlat granti va subsidiyalar Texnologik yangilanish uchun 
grant tanlovlarini yo‘lga qo‘yish.

Natijalar va kutilayotgan ijobiy ta’sirlar xorijiy tajribalarning mahalliy sharoitga mos ravishda joriy 
qilinishi hunarmandlar daromadini oshiradi, eksportbop mahsulotlar ulushini ko‘paytiradi, madaniy 
merosni raqamli shaklda saqlab qoladi, yoshlar bandligini ta’minlaydi, innovatsion va ekologik 
hunarmandchilik yo‘nalishlarini shakllantiradi.

X U L O S A  V A  T A K L I F L A R
Hunarmandchilik sohasida xorijiy ilg‘or tajribalarni o‘rganish va O‘zbekiston sharoitiga 

moslashtirish, raqamli savdo platformalarini kengaytirish, har bir mintaqada brendga aylanuvchi 
mahsulotni tanlab, qo‘llab-quvvatlash, innovatsion, ekologik va dizayn yo‘nalishidagi o‘quv dasturlarini 
joriy etish mumkin.                          

